
ཚེས་26ཉིན། མཉམ་འབྲེལ་རྒྱལ་ཚོགས་བདེ་་་་་་་་་
འཇགས་ལས་འཛིན་ལྷན་ཚོགས་ཐོག་གྲོས་ཆོད་གཅིག་་་་
ལ་གྲོས་འཆམ་མགྲིན་གཅིག་ཏུ་བྱུང་ཞིང་། གདོང་ཐུག་་
གི་ཤུགས་རྐྱེན་ཐེབས་པར་རོགས་རམ་བྱ་རྒྱུ་དང་ས་ཁུལ་
དབུལ་པོར་ཏོག་གསར་རིམས་འགོག་སྨན་ཁབ་དྲང་་་་་་་
གཞག་ངང་ཐོབ་པར་བྱ་རྒྱུའི་འབོད་སྐུལ་བྱས་པ་རེད།
དེའི་ཐད་འཛམ་གླིང་འཕྲོད་བསྟེན་རྩ་འཛུགས་ཀྱི་སྤྱི་་་་་་
ཁྱབ་ཀན་ཧྲི་ཐན་ཏེ་སའེ་ཡིས་ཉིན་དེར་རི་ནེ་ཝར་་་་་་་་་་་་
འཚོགས་པའི་གསར་འགོད་པའི་ཚོགས་འདུའི་ཐོག་་་་་་་་
བདེ་འཇགས་ལས་འཛིན་ལྷན་ཚོགས་ཀྱིས་ཏོག་གསར་་་་
རིམས་འགོག་སྨན་ཁབ་དྲང་གཞག་ངང་ཐོབ་པ་བྱ་རྒྱུར་་་
འདེམས་ཤོག་འཕངས་ནས་རྒྱབ་སྐྱོར་བྱེད་པ་མཐོང་་་་་་་་་
སྐབས་དངོས་གནས་དགའ་པོ་བྱུང་ཞེས་བརྗོད་པ་རེད།

“གལ་སྲིད་ཏོག་གསར་རིམས་འགོག་སྨན་ཁབ་་་་་་་་་
དྲང་གཞག་ངང་རག་ཐབས་བྲལ་ཚེ་ང་ཚོས་ཏོག་གསར་་་
གློ་ཚད་རིམས་ནད་ལས་རྣམ་པར་རྒྱལ་ཐབས་བྲལ་ལ་་་་་་་
འཛམ་གླིང་ཡང་མགྱོགས་མྱུར་རིམས་ནད་ཁྲོད་ནས་སླར་
གསོ་ཐུབ་ཐབས་བྲལ་བ་ནི་གསལ་པོ་རེད”དང“ཏོག་་་་་་
གསར་རིམས་འགོག་སྨན་ཁབ་མཉམ་སྤྱོད་བྱེད་པ་ནི་་་་་་་་
དོན་དངོས་ཐོག་རྒྱུན་གཏན་གྱི་ཚེ་སྲོག་དང་འཚོ་ཐབས་་་
སླར་གསོ་བྱེད་སྟངས་ཡག་ཤོས་ཤིག་རེད། མཉམ་ལས་་་་
དེ་རྒྱལ་ཁབ་ཚང་མའི་ཁེ་ཕན་དང་མཐུན་ཡོད”ཅེས་་་་་་་་
ཐན་ཏེ་སའེ་ཡིས་བརྗོད་པ་རེད།

མིག་སྔར་གོ་ལ་ཧྲིལ་པོར་རིམས་འགོག་སྨན་ཁབ་ཆ་
བགོས་བྱ་ཚུལ་མཐའ་གཉིས་སུ་གྱེས་ཤིང་། ཟླ་2པའི་ཟླ་་་
འགོར་ཐན་ཏེ་སའེ་ཡིས་གོ་ལ་ཧྲིལ་པོར་རིམས་འགོག་་་་་་་
སྨན་ཁབ་རྒྱག་ཚད་མིག་སྔར་ནད་གཞི་ཕོག་པའི་མི་་་་་་་་་་
གྲངས་ལས་བརྒལ་མོད། འོན་ཀྱང་གོ་ལ་ཧྲིལ་པོའི་ཐོན་་་
སྐྱེད་རིན་ཐང་བསྡོམས་འབོར་གྱི་60%ཙམ་ཟིན་པའི་་་་་
རྒྱལ་ཁབ་བཅུ་ལ་རིམས་འགོག་སྨན་ཁབ་རྒྱག་ཚད་བཞི་་་
ཆ་གསུམ་ལྷག་ཙམ་ཟིན་པ་དང་མི་འབོར་དུང་ཕྱུར་25
ཙམ་ཡོད་པའི་རྒྱལ་ཁབ་130ལྷག་ཙམ་ལ་ཐ་ན་རིམས་་་་་
འགོག་སྨན་ཁབ་གཅིག་ཀྱང་རྒྱག་རྒྱུ་བྱུང་མེད་ཅེས་་་་་་་་་་་
བརྗོད་པ་རེད།

ཉེ་ཆར། མཉམ་འབྲེལ་རྒྱལ་ཚོགས་ཀྱི་དྲུང་ཆེ་ཀུ་ཐེ་
ལེ་སིས་མཉམ་འབྲེལ་རྒྱལ་ཚོགས་བདེ་འཇགས་ལས་་་་་་་་་
འཛིན་ལྷན་ཚོགས་སུ་འཚོགས་པའི་ཏོག་གསར་རིམས་་་་་
འགོག་སྨན་ཁབ་ཆ་བགོས་སྐོར་གྱི་ཡོངས་བསྒྲགས་རྩོད་་་་
གླེང་ཚོགས་འདུའི་ཐོག རིམས་འགོག་སྨན་ཁབ་དྲང་་་་་་་
གཞག་ཡོང་བ་བྱ་རྒྱུ་ནི་མིའི་རིགས་ཀྱི་སྤྱི་ཚོགས་ལ་མིག་་་་་
སྔར་འཕྲད་པའི་ཀུན་སྤྱོད་ཀྱི་ཚོད་བགམ་ནན་ཤོས་ཤིག་་་
རེད། ངེས་པར་དུ་ས་ཁུལ་ཚང་མ་དང་མི་ཚང་མར་ཏོག་
གསར་རིམས་འགོག་སྨན་ཁབ་གང་མགྱོགས་རྒྱག་ཐུབ་་་་་
པའི་འགན་ལེན་བྱེད་དགོས་ཞེས་བརྗོད་པ་རེད།

ཁོང་གིས་གལ་སྲིད་དར་རྒྱས་མེད་པའི་ས་ཁུལ་དུ་་་་་
ཏོག་དབྱིབས་ནད་དུག་གསར་པ་མུ་མཐུད་མཆེད་ཚེ་་་་་་་་
ནད་དུག་དེ་རྒྱུན་ཆད་མེད་པར་འགྱུར་བ་སོང་ནས་དེ་་་་་་
བས་འགོ་སླ་བ་དང་། དེ་བས་སྲོག་ལ་ཉེན་ཁ་ཆེ་བ།
མིག་སྔའི་རིམས་འགོག་སྨན་ཁབ་དང་སྨན་བཅོས་ཀྱི་་་་་་་་
ནུས་པ་ཤོར་བ་བཅས་ཀྱི་ངོ་བོ་འགྱུར་བའི་ནད་དུག་ཐོན་
སྲིད། གནས་ཚུལ་དེ་རིགས་ལས་རིམས་ནད་ཐོན་ཡུན་་་་
རིང་དུ་འགྲོ་རྒྱུ་དང་། དར་རྒྱས་ཆེ་བའི་ས་ཁུལ་ལ་སླར་་་་
ཡང་རྡབ་རྡེག་ཕོག་རྒྱུ་མ་ཟད། གོ་ལ་ཧྲིལ་པོའི་དཔལ་་་་་་
འབྱོར་སླར་གསོ་ཡང་འགོར་དུ་འགྲོ་རྒྱུ་རེད། དེར་་་་་་་་་་་
བརྟེན་རྒྱལ་སྤྱིའི་སྤྱི་ཚོགས་ཀྱིས་མཐུན་སྒྲིལ་བྱས་ཚེ།
རིམས་འགོག་སྨན་ཁབ་མཁོ་འདོན་འདང་ངེས་དང་ཆ་་་་
བགོས་དྲང་གཞག་ཡོང་བའི་འགན་ལེན་ཐུབ་རྒྱུ་དང་།
རིམས་འགོག་སྨན་ཁབ་ལ་ཡིད་ཆེས་བྱེད་ཤུགས་ཆེ་རུ་་་་་་་

འགྲོ་རྒྱུ། དེ་དང་ཆབས་ཅིག་ཏོག་དབྱིབས་ནད་དུག་་་་་་་་
གསར་པ་ལས་རྣམ་པར་རྒྱལ་ཐུབ་རྒྱུ་རེད་ཅེས་བརྗོད་པ་་
རེད།

གོ་ལ་ཧྲིལ་པོར་ཏོག་གསར་རིམས་འགོག་སྨན་ཁབ་་
དྲང་གཞག་ངང་ཐོབ་པ་བྱ་རྒྱུར་སྐུལ་འདེད་གཏོང་བའི་་་
གལ་ཆེའི་རང་བཞིན་ལ་རྒྱལ་ཁབ་ཁག་གིས་རིམ་བཞིན་་་
ངོས་འཛིན་དང་ཁས་ལེན་ཐོབ་ཡོད། ཡོ་རོབ་མནའ་་་་་་་་
འབྲེལ་གྱི་རྒྱལ་ཁབ་27གྱི་འགོ་ཁྲིད་མི་སྣས་ཚེས་25ཉིན་་
ཚོགས་པའི་བརྙན་ལམ་དབུ་ཚོགས་ཐོག མཐུན་སྦྱོར་་་་་་་
བྱས་ནས་རིམས་འགོག་བྱ་རྒྱུའི་ལས་དོན་ལ་གྲོས་བསྡུར་་་
བྱས་ཤིང་། ཚོགས་འདུའི་ཐོག་ཡོ་རོབ་མནའ་འབྲེལ་་་་་་་་
གྱིས་ཡོང་འབབ་འབྲིང་དམའི་རྒྱལ་ཁབ་ལ་རིམས་འགོག་
སྨན་ཁབ་ཐོབ་པ་བྱེད་པར་རོགས་རམ་བྱ་རྒྱུ་ཡིན་ཞེས་་་་་་
སླར་ཡང་བརྗོད་པ་རེད། ཡོ་རོབ་མནའ་འབྲེལ་ཨུ་ཡོན་་་
ལྷན་ཁང་གི་ཀྲུའུ་ཞི་ཧྥེང་ཏེ་ལའེ་ཨེན་གྱིས་ཡོ་རོབ་མནའ་
འབྲེལ་གྱིས་འཛམ་གླིང་འཕྲོད་བསྟེན་རྩ་འཛུགས་ཀྱིས་་་་་
གཙོ་ཁྲིད་བྱས་པའི“ཏོག་གསར་རིམས་འགོག་སྨན་ཁབ་་
ལག་བསྟར་འཆར་གཞིར”རོགས་སྐྱོར་བྱེད་ཚད་ལྡབ་་་་་་་
གཅིག་མང་དུ་བཏང་ཡོད་ཅེས་བརྗོད་པ་དེ་ཡོ་སྒོར་དུང་་
ཕྱུར་10བར་མང་དུ་སོང་ཡོད།

མིག་སྔར་ཨ་ཧྥེ་རི་ཁའི་རྒྱལ་ཁབ་ཁག་ཚང་མས་་་་་་་་་
ཏོག་གསར་རིམས་འགོག་སྨན་ཁབ་རྒྱག་པར་སྐུལ་འདེད་
ཧུར་ཐག་གཏོང་མོད། འོན་ཀྱང་དར་རྒྱས་ཆེ་བའི་རྒྱལ་་་
ཁབ་དང་བསྡུར་ཚེ་རིམས་འགོག་སྨན་ཁབ་ཐོབ་པ་བྱ་རྒྱུ་་

དེ་དངོས་གནས་ལས་སླ་པོ་ཞིག་མིན། ལྷོ་ཨ་ཧྥེ་རི་ཁའི་་་་་
རྒྱལ་སྤྱིའི་འབྲེལ་བ་དང་མཉམ་ལས་པུའི་པུའུ་ཀྲང་ཧྥན་་་
ཏོར་གྱིས་ཟླ་2པའི་ཟླ་འགོར་ཨ་ཧྥེ་རི་ཁ་མནའ་འབྲེལ་གྱི་་
ཚོགས་འདུའི་ཐོག དར་རྒྱས་ཆེ་བའི་རྒྱལ་ཁབ་ཁག་་་་་་
གཅིག་གིས་དཔལ་འབྱོར་གྱི་ལེགས་ཆ་སྤྱད་ནས་རིམས་་་་
འགོག་སྨན་ཁབ་འབོར་ཆེན་ཉར་གསོག་བྱེད་ཀྱི་ཡོད།
ཨ་ཧྥེ་རི་ཁའི་རྒྱལ་ཁབ་དབུལ་པོ་དག་རིམས་འགོག་སྨན་་
ཁབ་ཀྱི་ནད་ཐོག་སྨན་བཅོས་ཚོད་ལྟའི་ནང་ཞུགས་ཀྱང་་་
རིམས་འགོག་སྨན་ཁབ་ཤིན་ཏུ་ཐོབ་དཀའ་བས་དེ་ནི་་་་་་་
དངོས་གནས་དྲང་གཞག་ཅིག་མིན་ཞེས་བརྗོད་པ་རེད།

ཚེས་23ཉིན། ལྷོ་ཨ་ཧྥེ་རི་ཁའི་ཙུང་ཐུང་ལཱ་མཱ་ཕུའུ་་
སཱ་ཡིས་རྒྱལ་ཁབ་ཁག་གི་འགོ་ཁྲིད་པར་འཛམ་གླིང་་་་་་་་་་
འཕྲོད་བསྟེན་རྩ་འཛུགས་ཀྱི“ཏོག་གསར་རིམས་འགོག་་་
སྨན་ཁབ་ལག་བསྟར་འཆར་གཞིར”རྒྱབ་སྐྱོར་བྱས་ཏེ།
གོ་ལ་ཧྲིལ་པོའི་རྒྱལ་ཁབ་ཁག་ཚང་མར་རིམས་འགོག་་་་་་་
སྨན་ཁབ་མགྱོགས་མྱུར་དང་དྲང་གཞག་ངང་ཐོབ་པའི་་་་
འགན་ལེན་བྱ་རྒྱུའི་འབོད་སྐུལ་བྱས་པ་རེད།

ལཱ་མཱ་ཕུའུ་སཱ་ཡིས་དེ་གོང་གི་འཛམ་གླིང་དཔལ་་་་་་་་་
འབྱོར་གླེང་སྟེགས་ཀྱི“ཏ་ཝོ་སི་གྲོས་རིམ”གྱི་གླེང་མོལ་་་་་
ཚོགས་འདུའི་ཐོག འཛམ་གླིང་ཁྱབ་ཁོངས་ཁྲོད་ཀྱི་་་་་་་་་་
རིམས་ནད་ཁྱབ་མཆེད་ཆེན་པོ་མཇུག་འགྲིལ་འདོད་ན།
རིམས་འགོག་སྨན་ཁབ་ཁྱབ་གདལ་གཏོང་བའི་ཐད་་་་་་་་་
མཉམ་ལས་བྱེད་རྒྱ་ཆེ་རུ་བཏང་ནས་རིམས་འགོག་སྨན་་་
ཁབ་ཐོབ་པའི་ཐད་རྒྱལ་ཁབ་གཅིག་ཀྱང་མ་ལུས་པའི་་་་་་་

འགན་ལེན་བྱེད་དགོས་ཞེས་བརྗོད་ཡོད། ཅོར་ཏན་གྱི་་་་
རྒྱལ་པོ་ཨ་པུའུ་ཏུའུ་ལ་ཁྲི་ཐོག་གཉིས་པས་ཀྱང་གླེང་མོལ་
ཚོགས་འདུའི་ཐོག ཏོག་གསར་གློ་ཚད་རིམས་ནད་་་་་་་
སྔར་བཞིན་གང་སར་ཁྱབ་མཆེད་འགྲོ་བའི་དུས་འདིར།
རྒྱལ་སྤྱིའི་སྤྱི་ཚོགས་ཀྱིས་ངེས་པར་དུ་རིམས་འགོག་སྨན་་་
ཁབ་དེ་སྤྱི་པའི་ཐོན་རྫས་ཤིག་ཏུ་འགྱུར་བ་བྱས་ནས་ཀུན་
ལ་ཆ་བགོས་ནུས་ལྡན་ཐུབ་པའི་འགན་ལེན་བྱ་རྒྱུའི་་་་་་་་་་
འབོད་སྐུལ་བྱས་ཡོད།

ཀྲུང་གོ་ནི་ད་བར་གོ་ལ་ཧྲིལ་པོའི་རིམས་འགོག་་་་་་་་་
སྨན་ཁབ་དྲང་གཞག་ཆ་བགོས་བྱེད་པར་སྐུལ་འདེད་་་་་་་་
གཏོང་མཁན་ཞིག་རེད།

ཚེས་25ཉིན་ཕྱི་འབྲེལ་པུའི་མགྲིན་ཚབ་པ་ཀྲའོ་ལི་
ཅན་གྱིས། མིག་སྔར་ཀྲུང་གོས་རྒྱལ་ཁབ་53ལ་ཏོག་་་་་་་་་
གསར་རིམས་འགོག་སྨན་ཁབ་རོགས་སྐྱོར་བྱས་པའམ་་་་་
ཡང་ན་བྱེད་བཞིན་ཡོད་པ་དང་དེ་བཞིན་རྒྱལ་ཁབ་27
ལ་རིམས་འགོག་སྨན་ཁབ་ཕྱིར་གཏོང་བྱས་པའམ་ཡང་་་་
ན་བྱེད་བཞིན་ཡོད། ཀྲུང་གོ་ཕྱོགས་ཀྱིས་མུ་མཐུད་་་་་་་་་་་
ཕྱོགས་ཁག་དང་མཉམ་དུ་གོ་ལ་ཧྲིལ་པོའི་ཁྱབ་ཁོངས་་་་་་་
ནང་རིམས་འགོག་སྨན་ཁབ་དྲང་གཞག་ཆ་བགོས་ལ་་་་་་་་
སྐུལ་འདེད་ཧུར་ཐག་གཏོང་རྒྱུ་ཡིན་ཞེས་བརྗོད་ཡོད།

དེ་དང་ཆབས་ཅིག་ཀྲུང་གོས་ཐོན་ལས་སྦྲེལ་ཐག་གི་
ལེགས་ཆ་འདོན་སྤེལ་གང་ལེགས་བྱས་ཏེ། རྒྱལ་ཁབ་་་་་་་་
གཞན་དག་གིས་ཀྲུང་གོའམ་ཡང་ན་ས་གནས་དེ་གར་་་་་་་
རིམས་འགོག་སྨན་ཁབ་ཐོན་རྫས་ལས་སྣོན་དང་ཐོན་་་་་་་་
སྐྱེད་བྱ་རྒྱུར་རྒྱབ་སྐྱོར་དང་གཞོགས་འདེགས་བྱས་ནས་་་་
གོ་ལ་ཧྲིལ་པོའི་ཐོན་ནུས་ཆེ་རུ་གཏོང་རོགས་བྱ་རྒྱུ་ཡིན།
གཞན་ཡང་འཛམ་གླིང་འཕྲོད་བསྟེན་རྩ་འཛུགས་ཀྱི་རེ་་་་
འདུན་གཞིར་བཟུང་། ཀྲུང་གོས“ཏོག་གསར་རིམས་་་་་་་
འགོག་སྨན་ཁབ་ལག་བསྟར་འཆར་གཞིར”སྔོན་ལ་ཀྲུང་་
གོའི་རིམས་འགོག་སྨན་ཁབ་ཁྲི་1000མཁོ་འདོན་བྱས་་་་
ནས་འཕེལ་རྒྱས་འགྲོ་བཞིན་པའི་རྒྱལ་ཁབ་ཀྱི་དགོས་་་་་་་་
མཁོ་བསྐང་རྒྱུ་ཡིན་ཞེས་བརྗོད་ཡོད།

(སྤེན་ཚེ་དང་བསོད་བདེ་གཞོན་པས་སྒྱུར་ཞུས་་་་་་་་་
བྱས)

གོ་ལ་ཧྲིལ་པོའི་ཕྱོགས་མང་པོས་རྒྱལ་སྤྱི་མཉམ་ལས་བྱས་ནས་ཏོག་
གསར་རིམས་འགོག་སྨན་ཁབ་དྲང་གཞག་ངང་ཐོབ་རྒྱུར་

སྐུལ་འདེད་གཏོང་རྒྱུའི་འབོད་སྐུལ་བྱས་པ།
ཤིན་ཧྭ་གསར་འགྱུར་ཁང་གི་གསར་འགོད་པས།

ནི་ཀྲེ་རི་ཡའི་ཀྲུང་གོ་ཞིབ་འཇུག་ལྟེ་གནས་ཀྱི་་་
ཀྲུའུ་རེན་ཁྲེར་སི·ཨའོ་ནུའུ་ནའེ་དབྱི་ཀྲུའུ་ཡིས་ཉེ་་་
ཆར་ཨ་པུ་ཅར་ཤིན་ཧྭ་གསར་འགྱུར་ཁང་གི་གསར་
འགོད་པའི་བཅར་འདྲི་དང་ལེན་བྱེད་སྐབས་ཀྲུང་་་
གོའི་དཔལ་འབྱོར་ཏོག་གསར་གློ་ཚད་རིམས་ནད་་་
ཀྱི་རྡབ་རྡེག་འོག་སྔར་བཞིན་གཉེན་ཤུགས་ཆེན་པོ་་
དང་གསོན་ཤུགས་འཕེལ་བ་དེ་ནི་རླུང་རྟ་དང་གློ་་་་་
བུར་དུ་བྱུང་བ་ཞིག་གཏན་ནས་མིན་པར་ཀྲུང་གོའི་
སྒྲིག་སྲོལ་དང་དཔལ་འབྱོར་འཆར་འགོད་ཀྱི་འདུ་་་
ཤེས་ལས་བྱུང་བའི་ལྡོག་མེད་ཀྱི་གྲུབ་འབྲས་ཤིག་་་་་་
རེད་ཅེས་བརྗོད་པ་རེད།

ཨའོ་ནུའུ་ནའེ་དབྱི་ཀྲུའུ་ཡིས་ཀྲུང་གོའི་སྒྲིག་་་་་
སྲོལ་གྱི་སྐུལ་སློང་ནུས་པ་དང་། ལུགས་མཐུན་གྱི་་་་་
དཔལ་འབྱོར་འཆར་འགོད། ཉེན་ཁ་ཆེན་པོ་་་་་་་་་་་་
འགོག་ཟོན་གྱི་འདུ་ཤེས་བཅས་ནི་རིམས་ནད་་་་་་་་་་་
འཕྲལ་མར་ཚོད་འཛིན་དང་དཔལ་འབྱོར་མགྱོགས་
མྱུར་སླར་གསོ་ཡོང་བའི་རྒྱུ་རྐྱེན་གལ་ཆེན་དེ་རེད།
ཀྲུང་གོ་སྲིད་གཞུང་གི་དཔལ་འབྱོར་འཆར་འགོད་་་
ནང་དཔལ་འབྱོར་གྱི་གཞི་རྩ་བརྟན་པོ་འགན་ལེན་་
བྱ་རྒྱུར་སྣང་ཆེན་བྱེད་པ་དང་ཐོན་སྲིད་པའི་གནས་
ཚུལ་ཚང་མར་སྔ་སྣུར་ནས་སྔོན་དཔག་དང་དོགས་་
ཟོན་བྱེད་པའི་གོམས་གཤིས་ཆགས་ཡོད། རྒྱལ་་་་་་་་

ཁབ་ཅིག་གིས་དཔལ་འབྱོར་གྱི་གཞི་རྩ་བརྟན་པོའི་་
ངང་ལེགས་སུ་གཏོང་རྒྱུ་རྒྱུན་མཐུད་ཐུབ་པ་དེས་་་་་་
འགྲན་རྩོད་ཆེན་པོར་ཁ་གཏད་གཅོག་རྒྱུར་ཕན་པ་་
ཐོབ་ཐུབ་ཅེས་བརྗོད་པ་རེད།

ཨའོ་ནུའུ་ནའེ་དབྱི་ཀྲུའུ་ཡིས་ཀྲུང་གོའི་དཔལ་
འབྱོར་ལ་གྲུབ་འབྲས་ཐོབ་པ་དེ་ནི་ཚན་རིག་དང་་་་་
མཐུན་པའི་སྒོ་ནས་རྒྱལ་ཁབ་སྐྱོང་བའི་འདུ་ཤེས་་་་་་
ལས་བྱུང་བ་ཞིག་རེད། ལོ་བཅུ་ཕྲག་ནང་ཀྲུང་གོས་
ཐོག་མཐའ་བར་གསུམ་དུ་དུས་བབ་འགྱུར་ལྡོག་ལ་་
གཞིགས་པ་དང་སྦྲགས་རང་ངོས་ཀྱི་དོན་དངོས་་་་་་་
གནས་ཚུལ་དང་ཟུང་འབྲེལ་གྱིས་འཕེལ་རྒྱས་ཀྱི་་་་་་་
འཐབ་ཇུས་འོས་འཚམ་འཚོལ་ཞིབ་བྱས་ཡོད།
ཀྲུང་གོར་ཐོབ་པའི་དཔལ་འབྱོར་གྱི་གྲུབ་འབྲས་་་་་་་
ལས་བྱེད་ཐབས་དེ་རིགས་ལ་ནུས་པ་ཆེན་པོ་ཐོན་་་་་
གྱི་ཡོད་པའི་གསལ་བཤད་བྱེད་ཐུབ་ཅེས་བརྗོད་པ་་
རེད།

ཁོང་གིས་ད་ཆ་རིམས་ནད་ལས་འཛམ་གླིང་་་་་
གི་དཔལ་འབྱོར་དང་ཁྲོམ་རའི་དགོས་མཁོར་་་་་་་་་་་་
འགྱུར་ལྡོག་ཆེན་པོ་བྱུང་བ་དང་བསྟུན་ནས་ཀྲུང་་་་་་
གོས་དཔལ་འབྱོར་འཕེལ་རྒྱས་ཀྱི་བསམ་ཕྱོགས་་་་་་་་
གསར་པར་བསམ་གཞིག་བྱེད་འགོ་ཚུགས་ཏེ་རྒྱལ་་་
ནང་གི་རྒྱལ་སྤྱིའི་འཁོར་སྐྱོད་ཟུང་གི་འཕེལ་རྒྱས་ཀྱི་

རྣམ་པ་གསར་པ་ཧུར་ཐག་བཏོད་ཡོད་ཅེས་བརྗོད་་
པ་རེད།

ཨའོ་ནུའུ་ནའེ་དབྱི་ཀྲུའུ་ཡིས་འཁོར་སྐྱོད་ཟུང་
གི་སྐུལ་འདེད་འོག་ཀྲུང་གོའི་དཔལ་འབྱོར་་་་་་་་་་་་་་
མགྱོགས་མྱུར་སླར་གསོ་ཐུབ་རེ་ཡོད་པ་དང་ཀྲུང་གོ་
ནི་གོ་ལ་ཧྲིལ་པོའི་དཔལ་འབྱོར་སླར་གསོའི་སྐུལ་་་་་་
འདེད་སྟོབས་ཤུགས་གལ་ཆེན་ཞིག་ཏུ་འགྱུར་རྒྱུ་་་་་་་
རེད། ཀྲུང་གོའི་ཁྲོམ་ར་ཆེན་པོ་དང་ཆ་ཚང་བའི་་་་་
མཁོ་སྤྲོད་སྦྲེལ་ཐག་གིས་དགོས་མཁོའི་ཕྱོགས་དང་་་
མཁོ་སྤྲོད་ཕྱོགས་ཀྱི་རྒྱལ་སྤྱིའི་ཁྲོམ་རར་འདེགས་་་་་་་
སྐྱོར་མཁོ་འདོན་ཐུབ་རྒྱུ་དང་སྦྲགས་རྒྱལ་སྤྱིའི་ཚོང་་
དོན་སླར་གསོ་བྱ་རྒྱུར་ཕན་པ་ཐོབ་རྒྱུ་རེད། ཀྲུང་་་་་
གོ་ནི་གོ་ལ་ཧྲིལ་པོ་ཅན་དང་ཕྱོགས་མང་རིང་་་་་་་་་་་་
ལུགས་དར་སྤེལ་ཧུར་ཐག་གཏོང་མཁན་ཞིག་ཡིན་་་
པ་དང་ཀྲུང་གོའི་ཁྲོམ་རས་གོ་ལ་ཧྲིལ་པོའི་མཁོ་་་་་་་་་
སྤྲོད་འབོར་ཆེན་བསྡུ་ལེན་ཐུབ་སྟེ་ཕྱིར་གཏོང་གི་་་་་་
ཕྱོགས་སྟོན་རྣམ་པའི་དཔལ་འབྱོར་དངོས་ཚན་་་་་་་་
སླར་གསོ་ཡོང་རྒྱུར་ཕན་པ་ཐོབ་ནས་འཛམ་གླིང་གི་
དཔལ་འབྱོར་སླར་གསོ་མགྱོགས་སུ་འགྲོ་རྒྱུ་ཡིན་་་་་་་
པའི་ངོས་འཛིན་བྱེད་ཀྱི་ཡོད།

（བདེ་སྐྱིད་ཀྱིས་བསྒྱུར། བདེ་སྐྱིད་དང་པད་་་
ཆོས་ཀྱིས་ཞུས）

ཀྲུང་གོའི་དཔལ་འབྱོར་གྱི་གཉེན་ཤུགས་ཆེན་པོ་དང་གསོན་ཤུགས་
ནི་གློ་བུར་དུ་བྱུང་བ་ཞིག་གཏན་ནས་མ་ཡིན།

—— ནི་ཀྲེ་རི་ཡའི་ཀྲུང་གོ་ཞིབ་འཇུག་ལྟེ་གནས་ཀྱི་ཀྲུའུ་རེན་ཨའོ་ནུའུ་ནའེ་དབྱི་ཀྲུའུ་ལ་བཅར་འདྲི་བྱས་པ།
ཤིན་ཧྭ་གསར་འགྱུར་ཁང་གི་གསར་འགོད་པ། ཀོའུ་ཅུན།

ལོ་27ལ་སོན་པའི་ཁྲེན་ཧྲང་ཝུན་་་་་་
ལྕགས་ལམ་གྱི་འཁྲིས་སུ་ཀྲོང་ངེར་ལངས་་
ནས་ཀྲུང་ཡོའི་དུས་གཏན་མེ་འཁོར་རྒྱང་་
རིང་ནས་ག་ལེར་འོང་བར་ལྟ་བཞིན་་་་་་་་་
འདུག མེ་འཁོར་བབས་ཚུགས་སུ་་་་་་་་་་
བསླེབས་རྗེས། ཁྲེན་ཧྲང་ཝུན་གྱིས་སྒུར་་་
སྒུར་བྱས་ནས་མེ་འཁོར་འོག་ལ་ལྟ་བཤེར་
བྱེད་ཀྱི་འདུག

ཁྲེན་ཧྲང་ཝུན་ནི་ཀྲུང་གོ་ལྕགས་་་་་་་་
ལམ་ལན་ཀྲོའུ་ཅུས་ཚོགས་པ་ཚད་ཡོད་་་་་་
ཀུང་སིའི་ལན་ཀྲོའུ་མེ་འཁོར་དུམ་བུ་ནུབ་
མའི་མེ་འཁོར་ཞིབ་བཤེར་བ་ཞིག་ཡིན་་་་་་
ལ། ཁོང་གིས་གཙོ་བོར་མེ་འཁོར་གྱི་་་་་་་་་
གནས་ཚུལ་ལ་ཞིབ་བཤེར་བྱེད་འགན་་་་་་་
འཁུར་གྱི་ཡོད་པ་དང་། མེ་འཁོར་གྱི་་་་་་་་
གཞི་རྩའི་བཀག་གཏོང་སྒྲིག་ཆས་སོགས་་་

ལྷུ་ཚིགས་གཙོ་བོ་ཁག་ལ
“འདེད་འཐེན་རྡུང་་་་་་་་་་་་
གསུམ”བྱས་པ་བརྒྱུད་་་་་་་་
ཆག་སྐྱོན་དང་མི་མངོན་་་་་
པའི་རྐྱེན་སྣ་ཚོགས་དུས་་་་་
ཐོག་ཏུ་ཤེས་རྟོགས་ཐུབ་་་་་
ནས་སེལ་གྱི་ཡོད་པ་རེད།

ཁྲེན་ཧྲང་ཝུན་གནས་
སའི་ལན་ཀྲོའུ་མེ་འཁོར་་་་་
དུམ་བུ་ནུབ་མ་ནི་སྐམ་་་་་་་་
སའི་དར་གོས་ལམ་བུའི་་་་་
ལྕགས་ལམ་ལྟེ་གནས་གལ་་
ཆེན་ཞིག་ཡིན་པས་ཀན་་་་་
སུའུ་ནས་ལེན་ཡུན་ཀང་་་་་
བར་གྱི་ལམ་ཐིག་དང་།

ལན་ཀྲོའུ་ནས་ཁྲུང་ཆིང་བར་གྱི་ལམ་ཐིག
ལན་ཀྲོའུ་ནས་ཤིན་ཅང་བར་གྱི་ལམ་་་་་་

ཐིག་སོགས་ལམ་ཐིག་ལྔ་འདུས་པའི་ཀྲུང་་
ཡོ་དང་ཨེ་ཤེ་ཡ་དབུས་མ་སོགས་ཀྱི་རྒྱལ་་་་
སྤྱིའི་དུས་གཏན་མེ་འཁོར་ལ་ཞིབ་བཤེར་་
དང་ཉམས་བཟོ་བྱེད་འགན་འཁུར་གྱི་་་་་་་
ཡོད་པ་རེད།

མེ་འཁོར་ཞིབ་བཤེར་བ།
ཤིན་ཧྭ་གསར་འགྱུར་ཁང་གི་གསར་འགོད་པ། ལི་ཅེ།

⇑ འདི་ནི་ལན་ཀྲོའུ་མེ་འཁོར་དུམ་བུ་ནུབ་མར། མེ་འཁོར་ཞིབ་བཤེར་བ་ཁྲེན་ཧྲང་ཝུན་གྱིས་ཀྲུང་ཡོའི་དུས་་་་
གཏན་མེ་འཁོར་ལ་ལྟ་བཤེར་བྱེད་པའི་གནས་ཚུལ་ཡིན་པ།

ཤིན་ཧྭ་གསར་འགྱུར་ཁང་གྲོང་ཁྱེར་ཁོ་་་་་་་
ཕེན་ཧ་ཀེན་ནས་ཟླ་3ཚེས་4ཉིན་གློག་འཕྲིན་་་་་
འབྱོར་གསལ། ཚེས་4ཉིན་འཛམ་གླིང་འཕྲོད་་་་་་་་
བསྟེན་རྩ་འཛུགས་ཀྱི་ཡོ་རོབ་ས་ཁོངས་དོན་གཅོད་་
ཁྲུའུ་ཡི་ཀྲུའུ་རེན་ཁེ་ལུའུ་ཀེ་ཡིས་ཁོ་ཕེན་ཧ་ཀེན་དུ་་་
འཚོགས་པའི་དྲ་ཐོག་གི་གསར་འགྱུར་ཡོངས་་་་་་་་་་་་
བསྒྲགས་ཚོགས་འདུའི་ཐོག་འདས་པའི་གཟའ་་་་་་་་་
འཁོར་གཅིག་ནང་ཡོ་རོབ་དབུས་ཤར་རྒྱལ་ཁབ་ལ་་
ཏོག་གསར་རིམས་ནད་འགོ་ཚད་སླར་ཡང་མང་དུ་་
ཕྱིན་ཏེ། ཡོ་རོབ་ནུབ་མའི་རྒྱལ་ཁབ་ཁག་གཅིག་ལ་
ཏོག་གསར་གློ་ཚད་རིམས་ནད་ཀྱི་གཏན་འཁེལ་་་་་་་
ནད་དཔེ་ཉིན་ལྟར་མང་དུ་འགྲོ་བཞིན་ཡོད།

གནས་ཚུལ་དེ་འདྲའི་འོག འཛམ་གླིང་་་་་་་་་་་་
འཕྲོད་བསྟེན་རྩ་འཛུགས་ཀྱིས་ས་ཁོངས་ནང“ཏོག་
གསར་གློ་ཚད་ཀྱི་ནད་འགོག་ནུས་པ་ལྡན་པར་ལམ་
ཡིག་སྤྲོད་རྒྱུ”ཁྱབ་གདལ་གཏོང་ཆོག་ཅེས་བརྗོད་་་་་
ཡོད།

ཟླ་3ཚེས་1ཉིན་སི་ཕེན་ཚུད་པའི་ཡོ་རོབ་་་་་་་་་་
མནའ་འབྲེལ་གྱི་ཁོངས་མིའི་རྒྱལ་ཁབ་6གིས་་་་་་་་་་་་
མཉམ་འབྲེལ་གསལ་བསྒྲགས་ལ་མིང་རྟགས་བཀོད་
ནས། ཡོ་རོབ་མནའ་འབྲེལ་གྱིས་དགོས་པ་མེད་་་་་་་
པའི་འགྲུལ་བཞུད་སླར་གསོའི་ཚད་གཞི་གཅིག་་་་་་་་
གྱུར་བཟོས་ནས་ཡུལ་སྐོར་ལས་རིགས་སླར་གསོ་་་་་་་
བྱེད་དགོས་པའི་བླང་བྱ་བཏོན་ཞིང་། དཔེར་ན་་་་་་
ཏོག་དབྱིབས་ནད་དུག་གི་ནད་འགོག་ནུས་པ་ལྡན་་
པའི་དཔང་ཡིག་དེ་འགྲུལ་བཞུད་ཀྱི་ལམ་ཡིག་ཏུ་་་་་་
བརྩི་རྒྱུ་ཡིན་པ་རེད།

ཁེ་ལུའུ་ཀེ་ཡིས་ཤིན་ཧྭ་གསར་འགྱུར་ཁང་གི་་་་
གསར་འགོད་པས་བཏོན་པའི་འབྲེལ་ཡོད་དྲི་བར་་་
ལན་འདེབས་སྐབས། ཁོང་གིས་མི་རྣམས་ཀྱིས་བྱ་་་
ཐབས་དེ་རིགས་བརྒྱུད་དོ་དམ་གྱི་ཚོད་འཛིན་སྔ་་་་་་
ཙམ་མེད་པ་བཟོས་ནས་འགྲུལ་བཞུད་སླར་གསོ་་་་་་་
ཡོང་བའི་རེ་བ་བྱེད་ཀྱི་ཡོད་མོད། འོན་ཀྱང་འགྲུལ་
བཞུད་དང་ཚོང་དོན་ཐད་འཛམ་གླིང་འཕྲོད་་་་་་་་་་་་

བསྟེན་རྩ་འཛུགས་ཀྱིས་རྒྱལ་སྤྱིའི་འཕྲོད་བསྟེན་་་་་་་་
སྲོལ་ཡིག་ལ་སྲུང་བརྩི་ཞུ་རྒྱུ་དང་། ཏོག་གསར་གློ་་་་
ཚད་ཀྱི་ནད་འགོག་ནུས་པ་ལྡན་མཁན་ཚང་མར་་་་་་
གང་བྱུང་དུ་ལམ་ཡིག་སྤྲོད་རྒྱུ་མེད་པའི་གྲོས་འགོ་་་་་
བཏོན་ཡོད། རྒྱལ་ཁབ་ཁག་གིས་ཚན་རིག་དང་་་་་་་
མཐུན་པའི་ཟུར་ཚད་ཐོག་ནས་འབྲེལ་ཡོད་ཀྱི་་་་་་་་་་་
གནད་དོན་རབ་དང་རིམ་པར་ཕྱོགས་ཡོངས་ནས་་་
བསམ་བློ་གཏོང་དགོས་པ། དཔེར་ན། ཏོག་་་་་་་་་་་་
གསར་རིམས་འགོག་སྨན་ཁབ་བརྒྱབ་རྗེས་ཀྱི་་་་་་་་་་་་
རིམས་འགོག་ཕན་ནུས་ཀྱི་དུས་ཚོད་རིང་ཐུང་དང་་
ནད་འགོག་ལྡན་པའི་མི་ཚོགས་ནས་སྔར་བཞིན་་་་་་་
ནད་དུག་འགོ་མིན་སོགས་ཡིན། “ཏོག་གསར་གློ་་་་
ཚད་ཀྱི་ནད་འགོག་ནུས་པ་ལྡན་པར་ལམ་ཡིག་སྤྲོད་
རྒྱུར（རིམས་འགོག་གི་ཐོག་ནས་བཤད་པ）སྐྱོན་ཆ་་
གཏན་ནས་མེད་པ་ཞིག་མིན”ཞེས་བརྗོད་པ་རེད།

ཀྲུང་ལོའི་ལྕགས་ལམ་འཛུགས་སྐྲུན་གྱི་འཕེལ་རིམ་བདེ་བླག་བྱུང་བ།
ཉེ་ཆར། ཀྲུང་གོ་དང་ལོ་སིའི་ཁུན་མིང་ནས་ཝན་ཐེན་བར་གྱི་ལྕགས་ལམ་གྱི་རྒྱལ་ནང་དུམ་མཚམས་ཀྱི་འཛུགས་སྐྲུན་འཕེལ་རིམ་བདེ་་་་་་་་

བླག་བྱུང་ཡོད་ཅིང་། ཀྲུང་ལོ་མཐའ་མཚམས་སུ་གནས་པའི་མཛའ་གྲོགས་ཕུག་ལམ་སྐྲུན་ཟིན་གྲབས་ཡོད་པ་དང་། བབས་ཚུགས་ཁག་གི་ཨར་་
ལས་བཟོ་སྐྲུན་ལས་གྲྭ་སྤྱིའི་ཆ་ནས་ལེགས་གྲུབ་ཟིན་གྲབས་ཡོད་པ། མ་ལམ་དུ་ལྕགས་ལམ་འདིང་བའི་ལས་ཀ་གསུམ་ཆ་གཅིག་ཙམ་ལེགས་གྲུབ་
ཟིན་ཡོད། ཀྲུང་ལོའི་ཁུན་ཝན་ལྕགས་ལམ་གྱི་ལམ་ཐག་ཧྲིལ་པོར་རིང་ཚད་སྤྱི་ལེ་1000ལྷག་ཙམ་ཡོད་པ་དང་། སྐྲུན་ཟིན་ནས་མེ་འཁོར་ཤར་་་
གཏོང་ཐུབ་རྗེས། ཡུན་ནན་གྱི་ཁུན་མིང་ནས་ལོ་སིའི་ཝན་ཐེན་བར་ཉིན་གཅིག་ནང་འབྱོར་ཐུབ་རེ་ཡོད། འདི་ནི་སྐྲུན་བཞིན་པའི་ཡེ་ཤང་གྲོག་
རོང་བབས་ཚུགས་ཡིན་པ།

འཛམ་གླིང་འཕྲོད་བསྟེན་རྩ་འཛུགས་ཀྱི་རིགས་གཅིག་མཁས་ཅན་གྱིས་བརྗོད་དོན།
“ཏོག་གསར་གློ་ཚད་ཀྱི་ནད་འགོག་ནུས་པ་ལྡན་པར་ལམ་ཡིག་སྤྲོད་རྒྱུར”

ཕྱོགས་ཡོངས་ནས་བསམ་གཞིག་བྱས་ཏེ་གཟབ་ནན་བྱེད་དགོས་པ།


